ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ՝ ՄԻ ԿՈՂՄԻՑ, ԵՎ ԵՎՐՈՊԱԿԱՆ ՄԻՈՒԹՅԱՆ ԵՎ ԴՐԱ ԱՆԴԱՄ ՊԵՏՈՒԹՅՈՒՆՆԵՐԻ՝ ՄՅՈՒՍ ԿՈՂՄԻՑ, ՄԻՋԵՎ ԸՆԴՀԱՆՈՒՐ ԱՎԻԱՑԻՈՆ ԳՈՏՈՒ ՄԱՍԻՆ» ՀԱՄԱՁԱՅՆԱԳՐԻ ՎԵՐԱԲԵՐՅԱԼ
        
	 1. ՀՀ արտաքին գործերի նախարարություն
	01.12.2021թ.

	
	N 1111/50837-21

	1. 2021 թվականի նոյեմբերի 15-ին ստորագրված «Հայաստանի Հանրապետության՝ մի կողմից, և Եվրոպական միության և դրա անդամ պետությունների՝ մյուս կողմից, միջև Ընդհանուր ավիացիոն գոտու մասին» համաձայնագրի վավերացումը կամ հաստատումը Հայաստանի Հանրապետության վարած արտաքին քաղաքականության առումով նպատակահարմար է։

	Ընդունվել է ի գիտություն
 

	 2. ՀՀ ֆինանսների նախարարություն
	27.12.2021թ.

	
	N 01/5-2/21443-2021

	 1. Համաձայնագիրը կարող է հանգեցնել եկամուտների նվազեցման՝ հաշվի առնելով այն, որ Համաձայնագրի 10-րդ հոդվածով սահմանվում են մի շարք հարկային և մաքսային արտոնություններ: 
2. Համաձայնագրի 16-րդ (Օդային երթևեկության կառավարում) հոդվածի 3-րդ մասի «բ» պարբերության համաձայն՝ Միասնական եվրոպական երկնքի մասով օրենսդրության կիրառումը հեշտացնելու նպատակով Հայաստանը հիմնում է ազգային համապատասխան վերահսկողական մարմին, որն առնվազն կգործի աերոնավիգացիոն ծառայություններ մատուցողներից անկախ: Մինչդեռ Համաձայնագրին կից բացակայում է վերահսկողական մարմին ստեղծելու հնարավոր այլընտրանքների (գործող տեսչական մարմինների գործառույթների վերանայում և այլն) բացակայության վերաբերյալ տեղեկատվությունն ու ֆինանսական գնահատումները:  
3. Համաձայնագրի 24-րդ (Վեճերի լուծում և արբիտրաժ) հոդվածի 1-ին մասի համաձայն՝ համաձայնագրի կիրառման կամ մեկնաբանման վերաբերյալ ցանկացած վեճ, բացի Համաձայնագրի 8-րդ (Արդար մրցակցություն) հոդվածից բխող հարցերի, որը չի լուծվել Համատեղ կոմիտեի նիստում, կարող է կողմերից ցանկացածի պահանջով փոխանցվել արբիտրաժ՝ նույն հոդվածով սահմանված ընթացակարգերին համապատասխան:
Վերը նշված վերջին երկու դրույթները կարող են հանգեցնել ՀՀ պետական բյուջեից լրացուցիչ ծախսերի անհրաժեշտության, որոնց չափը հնարավոր չէ գնահատել՝ տվյալների բացակայությամբ պայմանավորված:

	Ընդունվել է ի գիտություն


Ընդունվել է ի գիտություն








Ընդունվել է ի գիտություն
 

	3. ՀՀ արդարադատության նախարարություն
	10.01.2022թ.  
N 14.2/640-2022

	Համաձայնագիրը պարունակում Է Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
1. Համաձայնագրի 9-րդ, 11-րդ, 14-րդ, 15-րդ, 16-րդ, 17-րդ, 19-րդ, 20-րդ, 21-րդ,   հոդվածները պարտավորեցնում են Կողմերին I հավելվածով սահմանված անցումային դրույթների համապատասխան՝ երաշխավորել, որ իրենց համապատասխան օրենսդրությունը, կանոնները կամ ընթացակարգերը համապատասխանեն II հավելվածում նշված՝ օդային փոխադրումներին վերաբերող կանոնակարգային պահանջներին և չափանիշներին: 
II հավելվածում սահմանված են Եվրոպական միության դիրեկտիվները, որոնք պետք է ինկորպորացվեն ՀՀ օրենսդրությունում: Դրանց կարգավորման ոլորտը վերաբերում է Հարկային օրենսգրքի, Վարչական իրավախախտումների վերաբերյալ օրենսգրքի, «Ավիացիայի մասին», «Լիցենզավորման մասին», «Բնապահպանական վերահսկողության մասին», «Ապահովագրության և ապահովագրական գործունեության մասին», «Սպառողների իրավունքների պաշտպանության մասին», «Պետական տուրքի մասին», «ՀՀ-ում ստուգումների կազմակերպման և անցկացման մասին», «Տեխնիկական անվտանգության ապահովման պետական կարգավորման մասին» օրենքների և այլ նորմատիվ իրավական ակտերի կարգավորման առարկային: Ուստի ՀՀ օրենսդրությունը Համաձայնագրի պահանջներին համապատասխանեցնելու համար անհրաժեշտ է փոփոխություններ կատարել վերոնշյալ օրենքներում և այլ նորմատիվ իրավական ակտերում: 
2. Համաձայնագրի 10-րդ հոդվածով մյուս Կողմի համար սահմանված է հարկային լայն արտոնություններ, որոնք դուրս են Հարկային օրենսգրքով սահմանված արտոնությունների ծավալից: Մասնավորապես, Հարկային օրենսգրքի 65-րդ հոդվածով նախատեսված է միջազգային երթուղիներով թռիչքներ իրականացնող օդանավերի ավելացված արժեքի հարկի զրոյական դրույքաչափով հարկվող գործարքները, որոնք վերաբերում են բացառապես ավելացված արժեքի հարկին, իսկ Համաձայնագիրը նախատեսում է բոլոր տեսակի հարկերից ազատելու Կողմի պարտավորությունը:  Միաժամանակ Հարկային օրենսգրքի 19-րդ հոդվածի 3-րդ մասի համաձայն՝ Հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով: Վերոգրյալից հետևում է,որ Համաձայնագրի 10-րդ հոդվածը հակասում է Հարկային օրենսգրքի 19-րդ հոդվածի 3-րդ մասին: 
	Հաշվի առնելով վերոգրյալը՝ հայտնում ենք, որ Համաձայնագիրը ենթակա է վավերացման Ազգային ժողովի կողմից՝ համաձայն Սահմանադրության 116-րդ հոդվածի  1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-ին կետերի դրույթների հիմքով: Իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում ենթակա է վավերացման նաև Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթների հիմքով:

	


Ընդունվել է ի գիտություն

    
















Ընդունվել է ի գիտություն
 

	4. ՀՀ պետական գույքի կառավարման կոմիտե
	14.12.2021թ.

	
	N 01/12.6/9018-2021

	1. «Հայաստանի Հանրապետության՝ մի կողմից, և Եվրոպական միության և դրա անդամ պետությունների՝ մյուս կողմից, միջև Ընդհանուր ավիացիոն գոտու մասին» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն
	 Ընդունվել է ի գիտություն
 



